
	ՀՀ Նախագահի աշխատակազմ


	<<Նոտարիատի մասին>> ՀՀ օրենքում փոփոխություններ և լրացումներ կատարելու մասին ՀՀ օրենքի նախագծի վերաբերյալ.
1. Նախագծի 7-րդ հոդվածի 2-րդ կետում սահմանված է, որ յուրաքանչյուր հիսուն հազար բնակչի համար կարող է սահմանվել միայն մեկ նոտարի տեղ, և միաժամանակ սահմանվամ է որ, եթե նոտարական տարածքում բնակչության թիվը պակաս է հիսուն հազարից, ապա սահմանվամ է ևս մեկ նոտարի հաստիք: Կարծում ենք, որ հոդվածի տրամաբանական իմաստից ելնելով, անհրաժեշտ է «պակաս է» բառերը փոխարինել «ավել է» բառերով, իսկ՝ «հաստիք» բաոը՝ «տեղ» բառով։
2. Առաջարկում ենք քննարկել Նախագծի 9-րդ հոդվածով փոփոխվող Օրենքի 14-րդ հոդվածը (որը վերաբերվում է նոտարի գործունեության սահմանափակումներին, այսինքն նրան, որ նոտարը իր գործունեությանը զուգահեռ չի կարող զբաղեցնել այլ հաստիքային պաշտոն կամ կատարել այլ վարձատրվող աշխատանք, բացի մանկավարժական, գիտական կամ ստեղծագործական գործունեությունից) ուժը կորցրած ճանաչելու հարցը, քանի որ Նախագծի 10-րդ հոդվածով փոփոխվող 17-րդ հոդվածի 1-ին մասի 3-րդ կետով սահմանվել է, որ նոտարի գործունեությանը դադարեցվում է այն դեպքում, երբ նոտարը... անցել է նոտարի գործունեության հետ անհամատեղելի այլ աշխատանքի։ Կարծում ենք, որ Նախագծով անհրաժեշտ է սահմանել նոտարի գործունեության սահմանափակումները։
3. Նախագծի 10-րդ հոդվածով սահմանվում է, որ որպես նոտարի գործունեության կասեցման հիմք կարող է հանդիսանալ նաև նոտարի կողմից 1 տարվա ընթացքում թույլ տրված տասից ավելի կոպիտ խախտումներր, որոնց համար նախատեսվամ է նոտարի գործունեության կասեցում ընդամենը 1-3 ամիս ժամկետով։
Նշենք, որ նախագծով կոպիտ խախտումներ են համարվում ՀՀ արդարադատության նախարարության նոտարի կողմից որոշակի փաստաթղթեր կամ տեղեկություններ չներկայացնելը։ Այս առնչությամբ, առաջարկում ենք վերանայել այդ խախտումները կոպիտ համարելու հարցը, քանի որ, օրինակ նախարարության փաստաթուղթ չներկայացնելը համարվում է կոպիտ խախտում, իսկ նոտարի 1 տարվա նոտարական ակտերում ակտը կամ որևէ դրույթն անվավեր կամ չկնքված ճանաչելու հիմք հանդիսացող 5-ից ավելի խախտումները՝ ոչ (որի համար նույնպես նախատեսվամ է նոտարի գործունեության կասեցում 1-3 ամիս ժամկետով)։
Միաժամանակ առաջարկում ենք հստակեցնել նախագծի 29-րդ հոդվածով լրացվող 40-րդ հոդվածի 6-րդ մասով սահմանված՝ «Սույն հոդվածի պահանջների այլ խախտումը համարվում է կոպիտ խախտում» դրույթը (հոդվածը վերաբերվում է նոտարական գործողություն կատարելու համար դիմած անձանց ինքնությանը և գործունակությանը, ինչպես նաև կազմակերպությունների իրավունակությունը պարզելուն), քանի որ նախագծով հստակ են սահմանված, թե որ խախտումներն են համարվում «կոպիտ», որոնց ցանկը սպառիչ է, և այս պարագայում սահմանել, որ կոնկրետ հոդվածի պահանջներից դուրս կատարված այլ խախտումը համարվում է կոպիտ, տարընթերցումների տեղիք կտա։ Նույնը վերաբերվում է Նախագծի 28-րդ հոդվածի 8-րդ մասին և 33-րդ հոդվածին։
4. Նախագծի 10-րդ հոդվածով փոփոխվող 17-րդ հոդվածի՝
ա. 1-ին մասի 3-րդ կետով սահմանվել է, որ նոտարի գործունեությունը դադարեցվում է այն դեպքում, երբ նոտարը... անցել է նոտարի գործունեության հետ անհամատեղելի այլ աշխատանքի։ Կարծում ենք, որ նախագծում հստակեցման անհրաժեշտություն ունի «անհամատեղելի այլ աշխատանք» հասկացությունը:

բ. 9-րդ մասում սահմանվում է նոտարի ստաժորի և աշխատակազմի աշխատակիցների կարգավիճակը նրա գործունեությունը դադարեցվելու դեպքում /այս դեպքում նրանք համարվում են աշխատանքից ազատված/։ Կարծում ենք, որ վերոնշյալ անձանց կարգավիճակը պետք է հստակեցվի նաև նոտարի գործունեության կասեցման ժամանակ ևս։
5. Նախագծի 11-րդ հոդվածով փոփոխվող 19-րդ հոդվածի 2-րդ մասում սահմանվում է, որ նոտարի այլ գործունեության նկատմամբ հսկողություն իրականացնող այլ մարմինները նոտարի մոտ ստուգումներ կատարելուց աոնվազն 3 օր առաջ այդ մասին պետք է հայտնեն արդարադաատության նախարարին ե նոտարական պալատ։ Հաշվի առնելով այն հանգամանքը, որ նոտարն արտոնագրի
հիման վրա գործունեություն իրականացնող ֆիզիկական անձ է, որի նկատմամբ կիրառվում է ՀՀ քաղաքացիական օրենսգրքով սահմանված ձեռնարկատիրական գործունեության ռեժիմը, առաջարկում
ենք քննարկել հսկողություն իրականացնող այլ մարմինների կողմից ստուգումներ իրականացնելուց առաջ նոտարին տեղյակ պահելու հարցը։
6. Նախագծի 14-րդ հոդվածով փոփոխվող 21-րդ հոդվածից անհրաժեշտ է հանել
«դիվանագիտական կամ» բառերը, քանի որ նոտարական գործռղությռւններ կատարում են միայն հյուպատոսական մարմինների ղեկավարները։
7. Նախագծի 15-րդ հոդվածով փոփոխվող 23-րդ հոդվածի՝
ա. 3-րդ մասից, կարծում ենք, անհրաժեշտ է հանել նոտարական գործողությունների կատարման համար դիմած անձանց կողմից պարզաբանումների ստացումից հրաժարվելու հատվածը, քանի որ այն հակասության մեջ է մտնում նույն հոդվածի 2-րդ մասի հետ, ըստ որի նոտարը պարտավոր է պարզաբանել նոտարական ակտի հետ կապված մի շարք հարցեր գործարքի կողմերին՝.

բ. 7-րդ մասը (նոտարը աարտավոր չէ ստուգել նոտարական գործողությունների կատարման համար հիմք հանդիսացող կողմերի կամ նրանց առաջարկով նշված տվյալների կամ փաստերի կամ կողմերի մտադրությունների իսկությունը և որևէ պատասխանատվություն չի կրում դրա հետևանքով կողմերին կամ երրորդ անձանց պատճառված վնասի համար) անհրաժեշտ է հանել, քանի որ այն հակասում է ՀՀ Նախագահի օգնականի 11.05.2010թ. ՆՕ-626 գրությամբ արված առաջարկի ընդհանուր տրամաբանությանը:

8. Նախագծի 20-րդ հոդվածով փոփոխվող 29-րդ հոդվածի 2-րդ մասի 2-րդ կետում հստակեցման անհրաժեշտություն ունի նոտարի կողմից «իրավաբանական այլ ծառայաթյունների մատուցման» գործառու յթը։
9. Նախագծի 28-րդ հոդվածով փոփոխվող 39-րդ հոդվածի 6-րդ մասի 3-րդ պարբերությունում առաջարկում ենք սահմանել հստակ չափանիշներ, որոնց համաձայն ՀՀ արդարադատության նախարարությունը նոտարի ներկայացրած փաստաթղթերին համապատասխան կարող է նրան համարել համապատասխան օտար լեզվին տիրապետող։
10. Նախագծի 29-րդ հոդվածով փոփոխվող 40-րդ հոդվածի՝
ա. 2-րդ մասի 2-րդ կետում «փախստականի» բառից հետո անհրաժեշտ է լրացնել «կոնվենցիոն» բառը՝ համապատասխանեցնելով «Փախստականների և ապաստանի մասին» ՀՀ օրենքին։
բ. 2-րդ մասի 3-րդ կետում «վկայականը» բառն անհրաժեշտ է փոխարինել «կարգավիճակը հավաստող փաստաթուղթը»`  ՚համապատասխանեցնելով «Օտարերկրացիների մասին» ՀՀ օրենքին։
գ. 2-րդ մասի 3-րդ կետի 2-րդ պարբերությունն անհրաժեշտ է վերախմբագրել։
11. Առաջարկում ենք օրենքում նախատեսել դրույթ, որով հստակ կսահմանվի այն ֆիզիկական անձանց իրավունքները, որոնք թեև կարող են նոտարական գործողության կողմ հանդիսանալ սակայն ֆիզիկապես ի վիճակի չեն գտնվել նոտարական գրասենյակում։ Այսինքն, օրենքով սահմանվի նշված կատեգորիայի անձանց վերաբերյալ նոտարական գործողություն կատարելու կարգը։
12. Առաջարկում ենք քննարկել նոտարական և թարգմանչական ծառայությունների գնացուցակը տեսանելի վայրում փակցնելու և լիազոր մարմնի ինտերնետային կայքում տեղադրելու հարցերն օրենքով սահմանելու նպատակահարմարությունը, քանի որ նոտարական գործողություններ կատարող անձինք ոչ բոլոր դեպքերում են տեղեկացված լինում իրենց կողմից կատարվելիք վճարումների մասին։
13. Հաշվի առնելով՝
- այն, որ նոտարը պետք է գույքային պատասխանատվություն կրի գործարքի կողմերի աոջև՝ իր կողմից հաստատված գործարքը դատական կարգով անվավեր ճանաչված կամ առոչինչ լինելու դեպքերում.

- նաև, որ «Նոտարիատի մասին» ՀՀ օրենքի 27-րդ հոդվածի 2-րդ մասով նոտարի պատասխանատվության ռիսկի ապահովագրման համար սահմանված գումարի չափը (որը չպետք է պակաս լինի նվազագույն աշխատավարձի երեքհազարապատիկից) որոշ դեպքերում կարող է նաև բավարար չլինել նոտարի մեղքով թույլ տված խախտումների հետևանքով նոտարական գործողությունների համար դիմած անձանց պատճառված վնասի փոխհատուցման համար:

Առաջարկում ենք օրենքով նախատեսել, որ վերոնշյալ գումարի չափը չբավարարելու դեպքում ապահովագրական հատուցման և վնասի փաստացի գումարի չափի տարբերությունը փոխհատուցվելու է վնասը պատճաոած նոտարի միջոցների հաշվին։
«Հսկիչ-դրամարկղային մեքենաների կիրառման մասին» ՀՀ օրենքում լրացում կատարելու մասին» ՀՀ օրենքի նախագծի վերաբերյալ
1. Սույն նախագծով կատարվող փոփոխությամբ «Հսկիչ-դրամարկղային մեքենաների կիրառման մասին» ՀՀ օրենքը տարածվելու է նաև նոտարների վրա, սակայն նույն օրենքի 4-րդ հոդվածի 2-րդ մասի «ժգ» ենթակետում (որը չի փոփոխվում) ամրագրված է, որ հսկիչ-ւտամարկղային մեքենաների կիրառումը պարտադիր չէ նոտարական ծառայությունների իրականացման համար։ Առաջարկում ենք վերնայել նշված դրույթը, քանի որ ըստ էության առաջանում է հակասություն։
2. «Հսկիչ-դրամարկղային մեքենաների կիրառման մասին» ՀՀ օրենքով սահմանվող մի շարք դրույթներ (հսկիչ-դրամարկղային մեքենաների կիրառման պարտադիր պահանջները, կանոնները, կիրառող անձանց պարտականությունները) տարածվում են միայն կազմակերպությունների և անհատ ձեռնարկատերերի վրա, բայց ոչ նոտարների, այդ իսկ պատճառով նապատակահարմար է նախագիծը վերանայել նշված տեսանկյունից ևս։
«Դրամարկղային գործառնությունների մասին» ՀՀ օրենքում լրացում կատարելու մասին» ՀՀ օրենքի  նախագծի վերաբերյալ դիտողություններ և առաջարկություններ չկան։
	1.   Անհրաժեշտ է նկատի ունենալ, որ խոսքը գնում է ոչ միայն հիսուն հազար և ավելի բնակչություն ունեցող նոտարական տարածքի մասին, այլ այն տարածքների մասին, որտեղ բնակչության թիվը պակաս է հիսուն հազարից: Միաժամանակ  հոդվածը հստակեցվել և խմբագրվել է, մասնավորապես`

նախատեսվել է, որ <հիսուն հազար և ավելի բնակչություն սպասարկող նոտարական տարածքում յուրաքանչյուր հիսուն հազար բնակչի համար սահմանվում է մեկ նոտարի աշխատատեղ։ Մինչև հիսուն հազար բնակչություն սպասարկող նոտորական տարածքում սահմանվում է մեկ նոտարի աշխատատեղ:>: /Տե`ս նախագծի 7-րդ հոդված/

2. Ընդունվել է, նախագծից հանվել է 9-րդ հոդվածը:

3. Ընդունվել է, հոդվածում  որպես նոտարի գործունեության կասեցման հիմք սահմանվել է  նոտարի կողմից 1 տարվա ընթացքում թույլ տրված  հինգից ավելի կոպիտ խախտումները և  նոտարի 1 տարվա նոտարական ակտերում ակտը կամ որևէ դրույթն անվավեր կամ չկնքված ճանաչելու հիմք 3-ից ավելի խախտումները: /Տե`ս նախագծի 9-րդ հոդված/

Նախագծի ներկայիս 29-րդ հոդվածը հստակեցնելու կարիք չունի, քանի որ կոպիտ խախտումները նախատեսված չեն նախագծի մեկ հոդվածով, այլ  նախատեսված են տարբեր հոդվածներում: 

4. ա. Նախագծից հանվել է 9-րդ հոդվածը:

բ. Անհրաժեշտ է նկատի ունենալ, որ նոտարի  ստաժորը չի իրականացնում նոտարական գործողություններ:  Նկատի ունենալով, որ նոտարը, իր գործունեության կասեցման ժամանակ իրականացնում է նոտարական գործողություն չհամարվող իրավական /իրավաբանական/ այլ ծառայություններ, ապա ստաժորը պետք է շարունակի իրականացնել նախագծի 20-րդ հոդվածով լրացվող 29.1-րդ հոդվածի 12-րդ մասով նախատեսված գործողությունները: Բացի այդ, նոտարի ստաժորի գործունեության կասեցումը կառաջացնի ստաժորի համար ոչ բարենպաստ իրավիճակ` ստաժի տևողության լիարժեքության առումով: /Տե`ս նախագծի 9-րդ հոդված/

5. Նախագծի 11-րդ հոդվածով փոփոխվող 19-րդ հոդվածի 2-րդ մասի /ներկայիս 10-րդ հոդվածի 2-րդ մաս/ վերաբերյալ անհրաժեշտ է նկատի ունենալ, որ նշված դրույթները կարգավորված են <Հայաստանի Հանրապետությունում ստուգումների կազմակերպման և անցկացման մասին> Հայաստանի Հանրապետության օրենքի 3-րդ հոդվածով և չեն հանդիսանում սույն օրենքի նախագծի կարգավորման առարկա:

6.Ընդունվել է, նախագծից հանվել է «դիվանագիտական կամ» բառերը:

7. 

ա. Գտնում ենք, որ  նախագծի 15-րդ հոդվածով փոփոխվող 23-րդ հոդվածի 2-րդ և 3-րդ մասերի միջև /ներկայիս նախագծի 14-րդ հոդված/ հակասություն չկա, քանի որ նոտարը պարտավոր է պարզաբանել նոտարական ակտի հետ կապված մի շարք հարցեր գործարքի կողմերին, և կողմերի իրավունքն է ստանալ կամ հրաժարվել պարզաբանումներ ստացումից: Այդ դեպքում նոտարը պարտավոր չէ, և չի կարող տրամադրել պարզաբանում:

բ. Անհրաժեշտ է նկատի ունենալ, որ նոտարը պարտավոր չէ և չի էլ կարող  ստուգել նոտարական գործողությունների կատարման համար հիմք հանդիսացող կողմերի կամ նրանց առաջարկով նշված տվյալների կամ փաստերի կամ կողմերի մտադրությունների իսկությունը: Նշված գործառույթն իրականացնում են օրենքով նախատեսված համապատասխան մարմինները, իսկ նոտարը կրում է գույքային պատասխանատվություն միայն իր մեղքով (եթե գիտեր կամ պարտավոր էր իմանալ) կողմերին կամ երրորդ անձանց պատճառված վնասի համար:

8. Ներկայիս նախագծի 19-րդ հոդվածով սահմանվող դրույթը հստակ է, քանի որ խոսքը գնում է  Հայաստանի Հանրապետության էկոնոմիկային նախարարի 2009 թվականի հունիսի 3-ի <<ՀՀ դասակարգիչ հաստատելու մասին>> թիվ 372-Ն հրամանով արդեն սահմանված` օրենքով չարգելված ցանկացած իրավաբանական ծառայության մասին (բացառությամբ` փաստաբանական ծառայության): 
9. Ընդունվել է, նախատեսվել են անհրաժեշտ չափանիշներ: 

/Տե`ս նախագծի 28-րդ հոդված/

10.

 ա. Ընդունվել է /Տե`ս նախագծի 29-րդ հոդված/:
բ. Ընդունվել է/Տե`ս նախագծի 29-րդ հոդված/:
գ. Ընդունվել է, ներկայիս նախագծի 29-րդ հոդվածով փոփոխվող 40-րդ հոդվածի 2-րդ մասի 3-րդ կետի 2-րդ պարբերություն վերախմբագրվել է:

11. Գործող օրենքի 12-րդ հոդվածի 3-րդ մասով նշված հարաբերություններն արդեն իսկ կարգավորված են:

12. Ներկայիս նախագծի 14-րդ հոդվածով փոփոխվող 23-րդ հոդվածի 1-ին մասի 12-րդ կետով այդ հարաբերություններն արդեն իսկ կարգավորված են:

13. Նախագծով նախատեսված են դրույթներ նոտարների գույքային պատասխանատվության և նոտարի պատասխանատվության ռիսկի ապահովագրման վերաբերյալ, և  ապահովագրման համար սահմանված գումարի չափը բավարար չլինելու դեպքում, միևնույնն է, պատճառված վնասը փոխհատուցվում է նոտարի գույքային միջոցների հաշվին:
«Հսկիչ-դրամարկղային մեքենաների կիրառման մասին» ՀՀ օրենքում լրացում կատարելու մասին» և «Դրամարկղային գործառնությունների մասին» ՀՀ օրենքում լրացում կատարելու մասին» ՀՀ օրենքների  նախագծերը հանվել են շրջանառությունից` նկատի ունենալով, որ ՀՀ կառավարությանն առընթեր պետական եկամուտների կոմիտեի կողմից արդեն իսկ մշակվել են համապատասխան նախագծեր:




